
Trano fitehirizana entana iray ao amin’ny fokontany
Ambalantanga ao amin’ny kaominina ambonivohitra
Morondava faritra Menabe, no nisy nanafika ny alin’ny
alahady faha 10 jolay hifoha alatsinainy. Nisy nanafika,
izay tsy nisy afa-tsy ny mpiambina sy ny sakaizany
ihany no tao, ka novonoin’ireo olon-dratsy tamin’ny
fomba feno habibiana ilay sakaizan’ilay mpiambina, sa-
tria dia feno dian’antsy ny vatany ary notapahana ny
tendany. Ilay mpiambina koa dia feno dian’antsy ny va-
tany ary misy diam-pamaky ny lohany, izay tsara ho
marihina fa manaraka fitsaboana ao amin’ny hopitaly
manara-penitra ao Namahora izy izao, mbola miady
amin’ny fahafatesana, noho ny ratra nahazo azy. Tsy
nisy nahita mihintsy moa ny zava-niseho raha tsy ny
maraina efa tamin’ny fito ora, rehefa tonga hamoaka
ny entana ny tompon-trano, izay gaga nahita ny trano
mbola mihidy avy aty ivelany, ka rehefa nosokafana ny
trano dia akory ny hatairan’ny rehetra nahita ilay sakai-
zan’ny mpiambina nitsirara teo amin’ny tany noentina
any amin’ny hopitaly avy hatrany ilay mpiambina izay
hita fa mbola misy aina ary efa eo ampelatanan’ny mpi-
tandro filaminana ny raharaha. Tsara ho marihina fa
efa mahazatra ny mpiambina ny mitondra ny sakaizany
matory ao ary vao 26 taona monja ity sakaizany ity izao
maty izao. 
Tsy vao izao no nisy namaky ity trano ity, fa efa nisy fo-
toana koa no nisy namaky ary tamin’izay dia ny mpiam-
bina ihany no voarohirohy tamin’ny fahavakisana, ka
efa manala ny saziny any am-ponja ary izao indray dia
niafara hatramin’ny ain’ilay sakaizan’ilay mpiambina
izay nanolo ilay nigadra. 
Mangataka tolo-tanana sy fanomezam-baovao amin’ny
olona, izay manana vaovao mety hafantarana ny na-
havanona izao asa ratsy izao ny mpitandro filaminana. 
Tsara ho marihina,fa hatramin’izay tsy fandehanan’ny
jiro amin’ny alina izay eto Morondava dia miha- ma-
hazo vahana ny vakitrano. Na dia efa manao ezaka
ihany aza ny mpitandro filaminana dia manjaka ireo
mpanao ratsy noho ny haizina, satria dia tapaka
amin’ny 3 ora tolakandro ny jiro, tsy miverina raha tsy
ny maraina amin’ny fito ora.

Rajepa

MpiTraNdraka volaMeNa NaNoTa fady

Niraikitra rehefa nanao firaisana ara-nofo 

tao anaty lavaka

Ny toeram-pitrandrahana volamena any Sahantona 
Andohajango Mandritsara.

A
raka ny vaovao
voaray avy any Sa-
hantona, any amin’

ny kaominina Andoha-
jango any amin’ny distri-
kan’i Mandritsara faritra
Sofia, nahitana tranga
maha-menatra sy mahat-
sikaiky nitranga tany an-
toerana ny faran’ny he-
rinandro teo. Lehilahy va-
hiny mpitrandraka vola-
mena sy vehivavy iray
nanota fady, nanao firai-
sana ara-nofo tao anaty
lavaka fitrandrahana vo-
lamena, no niraikitra tany
an-toerana. Izay amba-
ran’ny tompon-tany fa ota

Tsy maty ilay mpiambina, fa tsaboina amin’ny Hopitaly 
any Morondava.

fady. Raha ny loharanom-
baovao voaray dia taraiky

tanaty lavaka izy ireo re-
hefa raikitra nandritra ny

alina, menatra ny hiantso
vonjy. Vao maraina man-
girandratsy tsy fantatra ny
hatao, ka niantsoantso
ireto farany, taorian'izay
vao nisy nahita. Samy efa
vadin'olona izy ireo, raha
ny fantatra.  Nentina tany
Mandritsara, tsy vitan'ny
mpitsabo tao ny nanala
izany, ka voatery nentina
tany Antsohihy. Hitran-
draka volamena sy hitady
vola no naleha arak’izany,
nefa fahafaham-baraka
no hita ho azy roa niraiki-
tra ireto.

Stefa

Miteraka fahatonian-
tsaina ny mivavaka ma-
noloana ny fiatrehana ny
zava-misy amin’izao fo-
toana izao, hoy ny Doko-
tera Bariniaina Fidy. Na-
nohy fanazavana ity mpit-
sabo ity, fa ny olona mino
dia manaiky ny fisian’ny
zavatra rehetra ary mi-
saotra an’Andriamanitra
rehefa misy zavatra ma-
hafaly sy mampalahelo
mitranga. Ankoatra izany
dia nanohy fanazavana
ity mpitsabo ity, fa mam-
pionona ny fo sy ny saina
manoloana ny fahasoso-
rana hamaly faty ny fisao-
rana ny fahavalo, no-
hon’ny fankatoavana ny
tenin’Andriamanitra. Ni-
laza ny Dr Bariniaina Fidy,
fa tokony hahena ma-
nomboka izao ny hazaka-
zaka sy andraikitra maro,
izay sahanin’ny olona iray
eo amin’ny fiainana anda-
vanandro, satria mavesa-
tra ho an’ny vatana izy
ireny  ary tsy tokony hiro-
toroto intsony rehefa ma-

nenjika fotoana, mba hi-
sian’ny filaminan-tsaina
rehefa miatrika zavatra.
Nanamafy ity mpitsabo
ity, fa tokony ho tony ny
olona iray rehefa maneho
hevitra,  fa tsy mikitakita,
satria mampisondrotra ny

“Stress” ho an’ny va-
tan’olombelona izany ary
tokony hahay mandrindra
an’ireo fe-potoana hiatre-
hana ny asa aman-draha-
raha mandritra ny tontolo
andro ny olona iray, mba
hisian’ny fahatonian-

Dr Bariniaina Fidy 

Manamaivana ny adin-tsaina ny fitoniana rehefa miatrika olana

Dr Bariniaina Fidy.

tsaina. Nanamafy ny Dr
Bariniaina Fidy, fa tokony
hamboly toe-tsaina  ma-
naiky ny fetran’ny zavatra
rehetra eto ambonin’ny
tany ny olona iray, mba hi-
sian’ny fitonian-tsaina, sa-
tria maha kizitina ny olona
ny fiheverana, fa tsy
maintsy mahavita zavatra
lavorary eo amin’ny fiai-
nana foana ny olona iray,
hany ka tafintohina ity fa-
rany rehefa mahita zava-
tra tsy mandeha amin’ny
tokony ho izy. Nilaza ity
mpitsabo ity, fa tokony ha-
naiky fa manana ny fe-
trany ihany koa ireo
mpiara-belona aminao re-
hefa manao zavatra, sa-
tria tsy mitovy ny fana-
beazana azony sy ny fa-
halalana norantovinao.
Mila manaiky fa tsy tante-
raka ny olona manoloana
ny zavatra rehetra, raha
tiana ny hiatrika ny zava-
misy amin’izao fotoana
izao.

Franck Razakambelo

Manoloana ny feo izay
mandeha, fa  fehezin’ny
ao amin’ny distrikan’i Ma-
habo faritra Menabe ny
ranon’i Dabaraha dia mi-
laza ny solombavamba-
hoaka izay voafidy tao
Mahabo, fa tsy mitazona
ny rano ny ao Mahabo, fa
mangataka ny fametra-
hana mazava ny fanao-
vana ny tour d’eau ary
tokony hisy fiantsoana
ireo kaominina voaka-
sik’io ranon’i Dabaraha io,
fa tsy izay tian’ny mpiton-
dra avy any Morondava
atao ny atao eny, fa tonga
hatramin’ny fanenjehana
ny solombavambahoaka,
izay manao ny asany mi-
tondra ny tarainan’ny va-
hoaka mahakasika ny
fizarana ny ranon’i Daba-

raha, ka hanaovana izao
karazana tsindry rehetra
izao ary ny mampalahelo
dia hatramin’ny mpitondra

fivavahana izay tokony
handamina dia lasa ma-
nenjika ny solombavam-
bahoaka ihany koa, satria
manana tanimbary ao
amin’ny distrikan’i Moron-
dava, ka mampiasa ny ra-
fitra eo ambany fahefany
hanaratsiana ny solomba-
vambahoaka sy hampia-
diana ny samy tantsaha.
Koa mitaraina sy manao
antso avo amin’ny fiton-
drana foibe ny solomba-
vambahoaka ny mba
handraisana andraikitra
haingana mahakasika ny
fitantanana an’i Daba-
raha, satria efa misy ny
volavolam-panavaozana
ny rafi-pitantanana, izay
natolotry ny minisiteran’ny
fambolena sy fiompiana
ny hanavaozana ny fom-

Fitantanana an’i Dabaraha 

Tompony mangatak’atiny i Mahabo

Ny depioten’i Mahabo.

ba fitantanana ary tokony
hisy ny fampahafantarana
ireo tompon’andraikitra ao
anatin’ny distrikan’i Ma-
habo rehefa misy fidi-
nan’ny tompon’andraikitra
avy ao Morondava ao Da-
baraha, fa ny solomba-
vambahoaka dia tsy ma-
nana tanimbary fa ny
feon’ny vahoaka izay ni-
fidy azy no entiny, satria
efa mitaraina ireo va-
hoaka mahakasika ny
ataon’ny mpitondra avy
ao Morondava izay ma-
nao didy jadona amin’ny
fizarana ny ranon’i Daba-
raha ary miantso ireo
tompon’andraikitra ara-pi-
noana ihany koa  ramatoa
solombavambahoaka
voafidy tao Mahabo, mba
tsy hitanila sy tsy ham-

piady ny samy  vahoaka
izy ireo ary hatsahatra
koa ny fanaratsiana ny
solombavambahoaka
izay manao ny asa miton-
dra ny hetahetam-ba-
hoaka, izay lasa mivadika
ho fankahalana azy, satria
noho izy mitondra ny he-
tahetam-bahoaka dia ma-
ro ny tsindry izay mahazo
azy sy ny ankohonany.
Tsara ho marihina fa vehi-
vavy mijoro sy mandray
ny andraikitra izay nomen’
ny vahoaka azy raha ny
solombavambahoaka
voafidy tao Mahabo ary
sahy miady ny tombont-
soan’ny vahoaka izay na-
nome fahefana azy na dia
lehilahy daholo aza ireo

mpitondra avy ao Moron-
dava, izay miezaka mi-
fehy ny fizarana ny
ranon’i Dabaraha. 
Miantso ny prefet an’i Mo-
rondava ihany koa izy ny
mba hisian’ny fifanato-
nana sy ny fifampiresa-
hana eo amin’ny ben’ny
tanàna izay voafidy ao
amin’ny distrikan’i Ma-
habo sy Morondava ary
ny solombavambahoaka
roa tonta, hametrahana
ny fizarana rano (tour
d’eau) tsy mitanila sy
eken’ny rehetra, satria dia
tsapa sy hita fa tsy ampy
intsony ny rano, ka ny
tour d’eau ihany no va-
haolana hatreto.

Rajepa

Fanafihana fitoeran’entana

Novonoina tamin’ny fomba 
feno habibiana ilay mpiambina
sy ny sakaizany


